Нұргүл Оқашева 

Ұлты үшін отқа түскен

Бұл шара С. Мұқанов атындағы облыстық ғылыми-әмбебап кітапханада "Мәңгілік елдің парасатты тұлғасы - Жұмабек Тәшенев" тақырыбындағы "дөңгелек үстел" отырысымен жалғасты. Білім мекемелерінің, мәдениет және тілдерді дамыту басқармасының мамандары қатысқан шараны облыстық тілдерді дамыту басқармасының басшысы Кемел Оспанов жүргізді. Жиын барысында әл-Фараби атындағы Қазақ ¥лттық университетінің профессоры Мұрат Тәшеневтің, облыстық мұрағаттың директоры Сәуле Мәлікованың, М. Қозыбаев атындағы СҚМУ "Тарих және әлеуметтік-гуманитарлық пәндері" кафедрасының доценті Сабыр Ыбыраевтың, аталған университет жанындағы Тіл және әдебиет институтының директоры Жанар Таласбаеваның мансапқа құл болмай, ұлтына адал ұл болған Жұмабек Тәшеневтің өнегелі өмірі мен еңбек жолына арналған баяндамалары тыңдалды.

